
				Haec pagina emendata et bis lecta est

VI

Nunc est magistra laeta. Haec est causa: Laeta est quod
epistulam longam et bonam habet. Haec est epistula poētae,
amīcī magistrae. Poēta in Italiā habitat. Italus est. Incolās
Italiae amō. Poēta nōn est Americānus. Poēta multās epistulās
bene scrībit. Magistra hās epistulās in scholā legit. Discipulī
epistulās poētae laudant. Poētam vidēre cupiunt. In
hāc epistulā est pictūra. Pictūra parva est. Pictūra casae
poētae est. Hīc habitat hic vir. Aqua quoque est in pictūrā.
Magistra pictūram spectat et discipulīs ostendit. Interdum
epistulās discipulīs ostendit.

Maria quoque epistulam habet. Pater Mariae hanc epistulam
scrībit. Maria est laeta ubi pater epistulās scrībit. In
hāc epistulā est fābula longa. Haec fābula vītam perīculōsam
nautae mōnstrat. Pater fābulās saepe nārrat. Maria epistulam
legit et Carolō ostendit. Iūlia et Maria et Carolus epistulam
legunt et patrem vidēre cupiunt. Fābulās dē vītā nautae
semper laudant.

Carolus epistulam nōn habet. Dōnum habet. Dōnum est
pecūnia et puer est laetus. Iūliae dōnum ostendit. Iūlia quoque
dōnum habet. Dōnum Iūliae est pictūra magna et
pulchra. Nauta Iūliae et Carolō dōna dat.

Nunc Carolus haec scrībit: “Tibi, mī pater, grātiās agō,
quod mihi dōnum pulchrum dās. Ē multīs terrīs pecūniam
habēre cupiō. Ego sum discipulus et multa nōn videō. Tū es
nauta et multa vidēs. Britannōs, Hispānōs, Hibernōs vidēs.
Fābulās tuās in epistulīs tuīs semper legō et laudō. Bene
scrībis. Valē, pater.”

Ē casā Carolus dōnum portat. Nunc Maria quoque epistulam
ē casā portat, et magistrae dōnum et epistulam puer et
puella ostendunt.

